
21 nëntor 2005, 
Prishtinë, Kosovë

TELEGRAM I PRESIDENTIT RUGOVA DËRGUAR 
SIMPOZIUMIT NDËRKOMBËTAR ME TEMËN “GJERGJ 
KASTRIOTI SKËNDERBEU DHE EPOKA E TIJ” NË 600 - 
VJETORIN ELINDJES, ORGANIZUAR NGA ASHAK DHE 

INSTITUTII HISTORISË SË KOSOVËS

I nderuari Kryetar Ismajli,
I nderuari Drejtor Bajraktari,
Të nderuar akademikë, profesorë dhe ekspertë të epokës së
Skënderbeut,
Zonja dhe Zotërinj,

E përshëndes përzemërsisht 
Simpoziumin Tuaj kushtuar 
Gjergj Kastriotit Skënderbeut 
në 600 - vjetorin e lindjes së 
Tij.
Me këtë rast Ju shpreh urimet 
e mia të përzemërta dhe të 
popullit të Kosovës.

Ne ndihemi krenarë që këtë jubile madhor të Gjergj Kastriotit 
Skënderbeut e festojmë në Kosovën e lirë që së shpejti do të njihet si 
vend i pavarur nga miqtë tanë. Njëherësh sot ndihemi krenarë, sepse 
në themelet e lirisë dhe të pavarësisë së Kosovës qëndron jeta dhe 
vepra madhore e heroit tonë kombëtar dhe heroit evropian e 
perëndimor Skënderbeut.

Zonja dhe zotërinj,

Jam i bindur se Simpoziumi Juaj do të hedhë dritë të re mbi jetën dhe 
veprën e Skënderbeut dhe epokën e Tij, si njëra nga epokat më të 
ndritura të historisë sonë dhe të historisë evropiane.

Historia e Skënderbeut është dëshmi e ekzistencës dhe rezistencës si 
dhe frymëzim për të gjithë brezat që erdhën pas Tij. Frymëzim e 
shembull i artë do të jetë edhe për brezat e ardhshëm.

Ju dëshirojmë punë të mbarë.

Zoti e bekoftë Simpoziumin Tuaj.

Zoti e bekoftë Gjergj Kastriotin Skënderbeun, siç e ka bekuar.

Zoti i bekoftë shqiptarët.

Zoti e bekoftë Kosovën.

Zoti i bekoftë miqtë e Kosovës.

Dr. Ibrahim Rugova
President i Kosovës

